ԱՄՓՈՓԱԹԵՐԹ
«Հայաստանի Հանրապետության առողջապահության նախարարության «Թոքաբանության ազգային կենտրոն» փակ բաժնետիրական ընկերությունը Հայաստանի Հանրապետության առողջապահության նախարարության «Ինֆեկցիոն հիվանդությունների ազգային կենտրոն» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ

	1. ՀՀ արդարադատության նախարարություն
	13.11.2024

	
	/27.3/45867-2024

	«Հայաստանի Հանրապետության առողջապահության նախարարության «Թոքաբանության ազգային կենտրոն» փակ բաժնետիրական ընկերությունը Հայաստանի Հանրապետության առողջապահության նախարարության «Ինֆեկցիոն հիվանդությունների ազգային կենտրոն» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	2. ՀՀ ֆինանսների նախարարություն
	17.12.2024

	
	01/34-2/24675-2024

	Նախագծով նախատեսվում է ՀՀ առողջապահության նախարարության «Թոքաբանության ազգային կենտրոն» ՓԲԸ-ն միացման ձևով վերակազմակերպել` միացնելով այն ՀՀ առողջապահության նախարարության «Ինֆեկցիոն հիվանդությունների ազգային կենտրոն» ՓԲԸ-ին:
Նախագծի Հիմնավորմամբ նշվում է, որ օրինակ է վերցվել Ղազախստանի փորձը, համաձայն որի, համատեղելով ռեսուրսները և կենտրոնանալով վարակիչ հիվանդությունների համապարփակ վերահսկողության վրա, նրանց հաջողվել է բարելավել տուբերկուլոզի, ինչպես նաև` տուբերկուլոզին հաճախ ուղեկցող այլ վարակիչ հիվանդությունների (այդ թվում` ՄԻԱՎ-ի) ախտորոշումը, բուժումն ու վերահսկողությունը:
Վերոգրյալի վերաբերյալ հայտնում ենք, որ «Թոքաբանության ազգային կենտրոն» ՓԲԸ-ն մինչ 2024թ-ը գործել է պետական ոչ առևտրային կազմակերպության (այսուհետ՝ ՊՈԱԿ) կարգավիճակով, իսկ 2024թ-ին վերակազմակերպվել է 100% պետական մասնակցությամբ ՓԲԸ-ի: Որպես ՊՈԱԿ՝ ՀՀ ֆինանսների նախարարությունում առկա ֆինանսական տեղեկատվության համաձայն վերջինիս սեփական կապիտալը 2023թ-ի տարեվերջին կազմել է 226,311.0 հազար դրամ, մինչդեռ «Ինֆեկցիոն հիվանդությունների ազգային կենտրոն» ՓԲԸ-ի սեփական կապիտալը 2023թ-ի տարեվերջին եղել է բացասական մեծություն՝ կազմելով 334,102.7 հազար դրամ:
Ինչպես նաև ՀՀ ֆինանսների նախարարությունում առկա ֆինանսական հաշվետվությունների հիման վրա, որպես պետական մասնակցությամբ ընկերություն, իրականացվել է «Ինֆեկցիոն հիվանդությունների ազգային կենտրոն» ՓԲԸ-ի 2021-2023 թվականների ֆինանսական վիճակի գնահատում՝ Արժույթի միջազգային հիմնադրամի “STATE-OWNED ENTERPRISE HEALTH CHECK TOOL” մոդելի և «z-score» մոդելի կիրառմամբ: Համաձայն ստացված գնահատականների՝ ՓԲԸ-ն գտնվում է միջինից բարձր ռիսկայնության մակարդակում (4-րդ կատեգորիա, 2023թ-ի դրությամբ)՝ վատ ֆինանսական վիճակում, որի հիմնական պատճառ են հանդիսացել իրացվելիության, վճարունակության և շահութաբերության գործակիցների բավականին ցածր ցուցանիշները և ռիսկային շեմերը, որոնց արդյունք են նաև պարտավորությունների աճը և սեփական կապիտալի նվազումը: Իրականացնելով վերլուծություն վերջին 3 տարիների կտրվածքով՝ հատկանշական է, որ Ընկերության ընդհանուր ֆինանսական վիճակը, սկսած 2022թ-ից, վատթարացել է՝ միջինից ցածր ռիսկայնության գոտուց հասնելով միջինից բարձր ռիսկայնության գոտի (կատեգորիա 2-ից կատեգորիա 4): 
Կարևորելով պետական մասնակցությամբ ընկերությունների երկարաժամկետ ֆինանսական կայունության ապահովումը՝ լրացուցիչ հիմնավորման կարիք ունի այն, թե ինչու է ֆինանսապես ավելի լավ վիճակում գտնվող ընկերությունը միավորվում ավելի վատ ֆինանսական վիճակ ունեցող և միջինից բարձր ռիսկայնության գոտում գտնվող ընկերությանը՝ հաշվի առնելով այն, որ վտանգի է ենթարկվելու նաև միավորվող ընկերության՝ այս դեպքում «Թոքաբանության ազգային կենտրոն» ՓԲԸ-ի ակտիվները:
Միաժամանակ, նշենք, որ համապարփակ վերլուծություն իրականացնելու և վերջնական դիրքորոշում ձևավորելու նպատակով, խնդրում ենք ՀՀ ֆինանսների նախարարությանը տրամադրել նշված ընկերությունների կանոնադրությունները, «Ինֆեկցիոն հիվանդությունների ազգային կենտրոն» ՓԲԸ-ի ֆինանսական հաշվետվությունների փաթեթը 2024թ-ի երրորդ եռամսյակի համար, «Թոքաբանության ազգային կենտրոն» ՓԲԸ-ի ֆինանսական հաշվետվությունների փաթեթը 2021-2023 թվականների (ՊՈԱԿ-ի կարգավիճակով) և 2024թ-ի երրորդ եռամսյակի համար (ֆինանսական վիճակի մասին հաշվետվությունը, ֆինանսական արդյունքների մասին հաշվետվությունը, սեփական կապիտալում փոփոխությունների մասին հաշվետվությունը, դրամական հոսքերի մասին հաշվետվությունը և ֆինանսական հաշվետվություններին կից ծանոթագրությունները), աուդիտի ենթարկված լինելու պարագայում՝ նաև աուդիտորական եզրակացությունը:
Կարևորում ենք նաև Նախագծի վերաբերյալ ՀՀ տարածքային կառավարման և ենթակառուցածքների նախարարության Պետական գույքի կառավարման կոմիտեի դիրքորոշումը:
	Ընդունվել է:
ՀՀ առողջապահության նախարարության «Թոքաբանության ազգային կենտրոն» փակ բաժնետիրական ընկերության և «Ինֆեկցիոն հիվանդությունների ազգային կենտրոն» փակ բաժնետիրական ընկերության վերաբերյալ գրությամբ հայցվող տեղեկատվությունը Առողջապահության նախարարության կողմից ներկայացվել է 2025 թվականի հունվարի 16-ի թիվ ԱԱ/11.1/1195-2025 գրությամբ:

	3. ՀՀ ֆինանսների նախարարություն
	07.03.2025

	
	01/34-2/4708-2025

	Ի լրումն մեր 15.11.2024թ.-ի N 01/34-2/24675-2024 գրության՝ կապված «ՀՀ առողջապահության նախարարության «Թոքաբանության ազգային կենտրոն» փակ բաժնետիրական ընկերությունը ՀՀ ԱՆ «Ինֆեկցիոն հիվանդությունների ազգային կենտրոն» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի (այսուհետ՝ Նախագիծ) շրջանակներում Ձեր 17.01.2025թ.-ի N ԱԱ/11.1/1195-2025 գրությամբ ներկայացված «Թոքաբանության ազգային կենտրոն» և «Ինֆեկցիոն հիվանդությունների ազգային կենտրոն» ՓԲԸ-ների ֆինանսական գործունեության վերաբերյալ տեղեկատվության ու հաշվետվությունների ուսումնասիրության հետ՝ հայտնում ենք հետևյալը.
ՀՀ ֆինանսների նախարարության (այսուհետ՝ ՀՀ ՖՆ) կողմից ուսումնասիրվել են ներկայացված տեղեկատվությունն ու ֆինանսական հաշվետվությունները, և համաձայն ՀՀ առողջապահության նախարարության (այսուհետ՝ ՀՀ ԱՆ) կողմից ներկայացված վերջին տեղեկատվության՝ գնահատվել է ընկերությունների ֆինանսական վիճակը:
«Ինֆեկցիոն հիվանդությունների ազգային կենտրոն» ՓԲԸ-ի ֆինանսական հաշվետվությունների հիման վրա՝ որպես պետական մասնակցությամբ ընկերություն, իրականացվել է վերջինիս 2021-2023 թվականների ֆինանսական վիճակի գնահատում՝ Արժույթի միջազգային հիմնադրամի “STATE-OWNED ENTERPRISE HEALTH CHECK TOOL” մոդելի և «z-score» մոդելի կիրառմամբ: Համաձայն ստացված գնահատականների՝ ՓԲԸ-ն գտնվում է միջինից բարձր ռիսկայնության մակարդակում (4-րդ կատեգորիա, 2023 թվականի դրությամբ)՝ վատ ֆինանսական վիճակում, որի հիմնական պատճառ են հանդիսացել իրացվելիության, վճարունակության և շահութաբերության գործակիցների բավականին ցածր ցուցանիշները և ռիսկային շեմերը, որոնց արդյունք են նաև պարտավորությունների ավելացումը և սեփական կապիտալի նվազումը: Իրականացնելով վերլուծությունը վերջին 3 տարիների կտրվածքով՝ հատկանշական է, որ Ընկերության ընդհանուր ֆինանսական վիճակը, սկսած 2022 թվականից, վատթարացել է՝ միջինից ցածր ռիսկայնության գոտուց հասնելով միջինից բարձր ռիսկայնության գոտի (կատեգորիա 2-ից կատեգորիա 4): 
«Թոքաբանության ազգային կենտրոն» ՓԲԸ-ի ֆինանսական հաշվետվությունների հիման վրա իրականացվել է նաև վերջինիս 2021-2023 թվականների ֆինանսական վիճակի գնահատում՝ վերոնշյալ գործիքի միջոցով: Ըստ գնահատականների՝ այս ՓԲԸ-ն ևս գտնվում է միջինից բարձր ռիսկայնության մակարդակում (4-րդ կատեգորիա, 2023 թվականի դրությամբ)՝ վատ ֆինանսական վիճակում․ այս դեպքում հիմնական պատճառ են հանդիսացել իրացվելիության և վճարունակության գործակիցների բավականին ցածր ցուցանիշները և ռիսկային շեմերը՝ նաև պարտավորությունների ավելացման հետևանքով, իսկ շահութաբերության ցուցանիշը «Թոքաբանության ազգային կենտրոն» ՓԲԸ-ի դեպքում գտնվում է ավելի լավ վիճակում (3-րդ կատեգորիա), քան «Ինֆեկցիոն հիվանդությունների ազգային կենտրոն» ՓԲԸ-ի դեպքում:
«Թոքաբանության ազգային կենտրոն» ՓԲԸ-ն մինչ 2024 թվականի փետրվարի 28-ը գործել է պետական ոչ առևտրային կազմակերպության (այսուհետ՝ ՊՈԱԿ) կարգավիճակով, իսկ 2024 թվականի փետրվարի 28-ին վերակազմակերպվել է 100% պետական մասնակցությամբ ՓԲԸ-ի: Որպես ՊՈԱԿ՝ վերջինիս սեփական կապիտալը 2023 թվականի տարեվերջին կազմել է շուրջ 224,540 հազար դրամ, իսկ 2024 թվականի փետրվար ամսվա վերջին՝ 153,044 հազար դրամ, մինչդեռ «Ինֆեկցիոն հիվանդությունների ազգային կենտրոն» ՓԲԸ-ի սեփական կապիտալը 2023 թվականի տարեվերջին եղել է բացասական մեծություն՝ կազմելով -211,818 հազար դրամ:
Հաշվի առնելով վերոգրյալը, ինչպես նաև այն հանգամանքը, որ վերոնշյալ երկու ընկերությունները գտնվում են վատ ֆինանսական վիճակում և միջինից բարձր ռիսկայնության մակարդակում, հարկ ենք համարում նշել, որ վերջին երեք տարիների ֆինանսական ցուցանիշներից կարելի է եզրահանգել, որ «Թոքաբանության ազգային կենտրոն» ՓԲԸ-ն գտնվում է համեմատաբար բարվոք վիճակում, քան «Ինֆեկցիոն հիվանդությունների ազգային կենտրոն» ՓԲԸ-ն: Կարևորելով պետական մասնակցությամբ ընկերությունների երկարաժամկետ ֆինանսական կայունության ապահովումը՝ ուշադրություն ենք հրավիրում այն հանգամանքին, որ համեմատաբար ֆինանսապես բարվոք վիճակում գտնվող ընկերությունը միավորվում է ավելի վատ ֆինանսական վիճակ ունեցող ընկերությանը՝ վտանգի ենթարկելով միավորվող ընկերության՝ այս դեպքում «Թոքաբանության ազգային կենտրոն» ՓԲԸ-ի ակտիվները:
Բացի այդ, հարկ ենք համարում նշել, որ Նախագծի հիմնավորմամբ չի բացահայտվում այն հիմնական խնդիրներն ու թերությունները, որոնք հիմք են հանդիսացել ընկերությունների միացման ձևով վերակազմակերպելու համար, մասնավորապես. ինչպես է վարչական և լոգիստիկ գործընթացների կենտրոնացումը նպաստելու բուժման արդյունավետությանը, միավորման արդյունքում ինչպիսի շոշափելի ֆինանսական օգուտներ են ակնկալվում և ինչ ռեսուրսի հաշվին է այն իրականացվելու, Նախագծի ընդունումը ինչպես է ազդելու ընկերությունների ֆինանսական վիճակի բարելավման վրա, և ինչ ժամանակահատվածում են ակնկալվում նախատեսվող բարելավումները: Պարզաբանման կարիք ունի նաև հիմնավորմամբ ներկայացված այն պնդումը, որ միավորված կենտրոնը կարող է ապահովել համալիր խնամք մեկ վայրում, ինչը կհեշտացնի բուժման կազմակերպումը և կբարելավի արդյունքները։
Ելնելով վերոգրյալից՝ առաջարկում ենք կատարել խնդիրների ախտորոշում և ներկայացնել ֆինանսական վիճակի բարելավմանն ուղղված տեսլականը՝ համապատասխան ֆինանսական գնահատականներով և հաշվարկ-հիմնավորումներով, որից հետո հնարավոր կլինի Նախագծի վերաբերյալ ներկայացնել հիմնավորված դիրքորոշում: 
Հարկ ենք համարում նշել նաև, որ ՀՀ ՖՆ 15.11.2024թ.-ի
N 01/34-2/24675-2024 գրությամբ խնդրել էինք ներկայացնել ընկերությունների ֆինանսական հաշվետվությունների ամբողջական փաթեթները, սակայն «Թոքաբանության ազգային կենտրոն» ՓԲԸ-ի 2021, 2022, 2023 թվականների ֆինանսական հաշվետվությունների փաթեթներն ամբողջական չեն՝ չեն տրամադրվել պահանջվող բոլոր ձևերի հաշվետվությունները:
Միաժամանակ, կարևորում ենք Նախագծի վերաբերյալ նաև ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի դիրքորոշումը:
	Չի ընդունվել:
Առողջապահության բնագավառի սույն ոլորտում նախագծով նախաձեռնված փոփոխությունները ոչ թե ուղղված են նշված երկու բժշկական կազմակերպությունների ֆինանսական վիճակի փոփոխությանը, այլ կատարվում են` առաջին հերթին հաշվի առնվելով ոլորտում բժշկական օգնության և սպասարկման կազմակերպման արդյունավետության բարձրացումը` ինտեգրելով տուբերկուլյոզի (ՏԲ) բուժումը վարակիչ հիվանդությունների կանխարգելման և բուժման մեջ ընդգրկված այլ բժշկական կազմակերպության հետ՝ նպատակ ունենալով բարձրացնել բուժման արդյունավետությունն ու ռեսուրսների օգտագործումը: Ինչպես ամբողջ աշխարհում, այնպես էլ ՀՀ-ում ՏԲ հիվանդացության և մասնավորապես ՏԲ մահացության  կառուցվածքում դեղակայուն ՏԲ, ինչպես նաև` ՏԲ-ՄԻԱՎ համավարակի տեսակարար կշիռը գրեթե չի փոփոխվում՝ 2023 թվականին ՏԲ-ի բուժման հաջող ելքը կազմել է 84%, իսկ ՏԲ-ՄԻԱՎ համավարակի դեպքում չի գերազանցել 68%-ը։ Առավել մանրամասն վիճակագրություն ներկայացված է նախագծի հիմնավորման մեջ:
ՀՀ-ում տուբերկուլոզի բժշկական օգնության ծառայությունները մատուցվում են հիվանդանոցային օղակում «Թոքաբանության ազգային կենտրոն» ՊՈԱԿ-ի, իսկ արտահիվանդանոցային օղակում՝ ԱԱՊ բժշկական կազմակերպություններում գործող ՏԲ կաբինետների միջոցով։   
ՄԻԱՎ/ՁԻԱՀ-ի ախտորոշումը և բուժումը, ներառյալ` տուբերկուլոզից բացի մյուս օպորտունիստական վարակների հիվանդանոցային բուժումը, ինչպես նաև` ՄԻԱՎ-ով ապրող մարդկանց շրջանում տուբերկուլոզի վաղ հայտնաբերումն ու կանխարգելիչ բուժումն իրականացվում է «Ինֆեկցիոն հիվանդությունների ազգային կենտրոն» ՓԲԸ-ում՝ առանց ֆթիզիատր մասնագետների անմիջական ներգրավվածության և դեղերի ընդունման նկատմամբ վերահսկողության։   
Համավարակի դեմ պայքարի արդյունավետության բաձրացումը պահանջում է ՏԲ և ՄԻԱՎ/ՁԻԱՀ-ի ոլորտների մասնագիտական ներուժի, ինչպես նաև` ախտորոշման և բուժման, (ներառյալ, հաճախ պահանջվող ինտենսիվ բուժման) կարողությունների միավորում, որը կնպաստի նշյալ դեպքերի վարմամբ զբաղվող մասնագետների միջև առավել սերտ համագործակցության ծավալմանը, հիվանդությունների դեմ պայքարի ազգային ծրագրերի կառավարման, ինչպես նաև` պետական բյուջեից և դոնոր կազմակերպություններից ստացվող ֆինանսական միջոցների ծախսման արդյունավետության բարձրացմանը։ 
Վերոնշյալ բժշկական ծառայությունների մատուցման կենտրոնացման (տուբերկուլոզի բժշկական օգնության ծառայությունների ինտեգրման)  և ԲԿ-ների կարողությունների (ռեսուրսների) միավորման նպատակով որոշվել է «Թոքաբանության ազգային կենտրոն» ՓԲ ընկերությունը վերակազմակերպել` միացնելով այն «Ինֆեկցիոն հիվանդությունների ազգային կենտրոն» ՓԲ ընկերությանը:


 

	4. Վարչապետի աշխատակազմի սոցիալական հարցերի վարչություն
	02.04.2025 

	
	02/11.2/10689-2025

	1.	Նախագծով նախատեսվում է ՀՀ առողջապահության նախարարության «Թոքաբանության ազգային կենտրոն» ՓԲԸ-ն միացման ձևով վերակազմակերպել` միացնելով այն ՀՀ առողջապահության նախարարության «Ինֆեկցիոն հիվանդությունների ազգային կենտրոն» ՓԲԸ-ին: Լրացուցիչ հիմնավորման կարիք ունի այն, թե ինչու է ֆինանսապես ավելի լավ վիճակում գտնվող ընկերությունը միավորվում ավելի վատ ֆինանսական վիճակ ունեցող և միջինից բարձր ռիսկայնության գոտում գտնվող ընկերությանը.



































































2.	Նախագծի հիմնավորման մեջ նշվում է, որ նախագծի ընդունման դեպքում հնարավոր կլինի ունենալ վարչական և լոգիստիկ ծառայությունների գործընթացների կենտրոնացում: Լրացուցիչ հիմնավորման կարիք ունի վարչական գործընթացի կենտրոնացումը, մասնավորապես թե քա՞նի հոգի է կրճատվելու վերակազմակերպման արդյունքում, ինչպե՞ս է որոշվելու վերակազմակերպման արդյունքում տնօրենի նշանակումը, ինչպե՞ս է իրականացվելու իրավահաջորդությունը: Ինչպես նաև պարզաբանման կարիք ունի վերակազմակերպման այս ձևի ընտրությունը, ինչը անհավասար պայմաններ է ստեղծում տնօրենների և աշխատակիցների համար.

3.	Նախագիծն անհրաժեշտ է համաձայնեցնել տարածքային կառավարման և ենթակառուցվածքների նախարարության պետական գույքի կառավարման կոմիտեի հետ:
	1. Չի ընդունվել:
Առողջապահության բնագավառի սույն ոլորտում նախագծով նախաձեռնված փոփոխությունները ոչ թե ուղղված են նշված երկու բժշկական կազմակերպությունների ֆինանսական վիճակի փոփոխությանը, այլ կատարվում են` առաջին հերթին հաշվի առնվելով ոլորտում բժշկական օգնության և սպասարկման կազմակերպման արդյունավետության բարձրացումը` ինտեգրելով տուբերկուլյոզի (ՏԲ) բուժումը վարակիչ հիվանդությունների կանխարգելման և բուժման մեջ ընդգրկված այլ բժշկական կազմակերպության հետ՝ նպատակ ունենալով բարձրացնել բուժման արդյունավետությունն ու ռեսուրսների օգտագործումը: Ինչպես ամբողջ աշխարհում, այնպես էլ ՀՀ-ում ՏԲ հիվանդացության և մասնավորապես ՏԲ մահացության  կառուցվածքում դեղակայուն ՏԲ, ինչպես նաև` ՏԲ-ՄԻԱՎ համավարակի տեսակարար կշիռը գրեթե չի փոփոխվում՝ 2023 թվականին ՏԲ-ի բուժման հաջող ելքը կազմել է 84%, իսկ ՏԲ-ՄԻԱՎ համավարակի դեպքում չի գերազանցել 68%-ը։ Առավել մանրամասն վիճակագրություն ներկայացված է նախագծի հիմնավորման մեջ:
ՀՀ-ում տուբերկուլոզի բժշկական օգնության ծառայությունները մատուցվում են հիվանդանոցային օղակում «Թոքաբանության ազգային կենտրոն» ՊՈԱԿ-ի, իսկ արտահիվանդանոցային օղակում՝ ԱԱՊ բժշկական կազմակերպություններում գործող ՏԲ կաբինետների միջոցով։   
ՄԻԱՎ/ՁԻԱՀ-ի ախտորոշումը և բուժումը, ներառյալ` տուբերկուլոզից բացի մյուս օպորտունիստական վարակների հիվանդանոցային բուժումը, ինչպես նաև` ՄԻԱՎ-ով ապրող մարդկանց շրջանում տուբերկուլոզի վաղ հայտնաբերումն ու կանխարգելիչ բուժումն իրականացվում է «Ինֆեկցիոն հիվանդությունների ազգային կենտրոն» ՓԲԸ-ում՝ առանց ֆթիզիատր մասնագետների անմիջական ներգրավվածության և դեղերի ընդունման նկատմամբ վերահսկողության։   
Համավարակի դեմ պայքարի արդյունավետության բաձրացումը պահանջում է ՏԲ և ՄԻԱՎ/ՁԻԱՀ-ի ոլորտների մասնագիտական ներուժի, ինչպես նաև` ախտորոշման և բուժման, (ներառյալ, հաճախ պահանջվող ինտենսիվ բուժման) կարողությունների միավորում, որը կնպաստի նշյալ դեպքերի վարմամբ զբաղվող մասնագետների միջև առավել սերտ համագործակցության ծավալմանը, հիվանդությունների դեմ պայքարի ազգային ծրագրերի կառավարման, ինչպես նաև` պետական բյուջեից և դոնոր կազմակերպություններից ստացվող ֆինանսական միջոցների ծախսման արդյունավետության բարձրացմանը։ 
Վերոնշյալ բժշկական ծառայությունների մատուցման կենտրոնացման (տուբերկուլոզի բժշկական օգնության ծառայությունների ինտեգրման)  և ԲԿ-ների կարողությունների (ռեսուրսների) միավորման նպատակով որոշվել է «Թոքաբանության ազգային կենտրոն» ՓԲ ընկերությունը վերակազմակերպել` միացնելով այն «Ինֆեկցիոն հիվանդությունների ազգային կենտրոն» ՓԲ ընկերությանը:

2. Ընդունվել է ի գիտություն:
Նշված բժշկական կազմակերպությունների վերակազմակերպման արդյունքում իրականացվող օպտիմալացումը ուղղված է երկու ընկերությունների կողմից իրականացվող գործառույթները (այդ թվում կրկնվող) մեկ ԲԿ-ում կենտրոնացնելուն և կառավարելուն: Նշվածը վերաբերում է մեկ ԲԿ-ում ինչպես նույն տեսակի մասնագիտական ծառայությունների (ախտորոշման և բուժման (ինտենսիվ բուժման) և այլ ծառայություններ) կենտրոնացնելուն, այնպես էլ վարչական ռեսուրսի օպտիմալացմանը: Նախարարության կողմից դեռևս նախագծի մշակման սկզբնական փուլից կատարվում է ինտեգրվող բժշկական ծառայությունների, ԲԿ-ների անձնակազմի աշխատատեղերի, ֆինանսական միջոցների ծախսման արդյունավետության և այլ հարցերի մասով գնահատումներ: Սակայն Ձեր կողմից բարձրացված աշխատատեղերի հարցը հնարավոր կլինի վերջնական գնահատել միայն ԲԿ-ների միացումից հետո` պայմանավորված արդեն գործնականում մասնագիտական ծառայությունների մատուցման և վարչական կառավարման համար անհրաժեշտ մասնագետների թվաքանակով` մեկ ընդլայնված ԲԿ կառավարման ժամանակ և առաջնորդվելով տվյալ տեսակի (արդեն ընդլայնված) ծառայության բնակչության համար լիարժեք և որակյալ մատուցելու տեսանկյունից:
Վերակազմակերպման արդյունքում տնօրենի նշանակման և ընկերությունների իրավահաջորդության հետ կապված հարցերը իրականացվելու են ՀՀ աշխատանքային և քաղաքացիական օրենսդրության պահանջների համաձայն:
Միաձուլումը ենթադրում է նոր ընկերության ստեղծում, իսկ տվյալ դեպքում նպատակահարմար է ինտեգրել տուբերկուլյոզի բուժումը արդեն իսկ գոյություն ունեցող և վարակիչ հիվանդությունների կանխարգելման և բուժման մասնագիտական գործունեություն իրականացնող այլ բժշկական կազմակերպության հետ:

3. Ընդունվել է:
Նախագիծը ներկայացվել է կարծիքի նաև Պետական գույքի կառավարման կոմիտե և ՀՀ տարածքային կառավարման և ենթակառուցվածքների նախարարությունը իր դիրքորուշումը ներկայացրել է 04․04․2025թ․ թիվ ԴԽ//11475-2025 գրությամբ։

	 5. ՀՀ տարածքային կառավարման և ենթակառուցվածքների նախարարություն

	ԴԽ//11475-2025

	«Հայաստանի Հանրապետության առողջապահության նախարարության «Թոքաբանության ազգային կենտրոն» փակ բաժնետիրական ընկերությունը Հայաստանի Հանրապետության առողջապահության նախարարության «Ինֆեկցիոն հիվանդությունների ազգային կենտրոն» փակ բաժնետիրական ընկերությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ առաջարկում ենք նախագծի նախաբանում, որպես լիազորող նորմ ավելացնել «Բաժնետիրական ընկերությունների մասին» օրենքի 12-րդ հոդվածի 5-րդ մասը։

	Չի ընդունվել:
Նախագծով կարգավորվում են մեկ ընկերությունն գոյություն ունեցող մեկ այլ ընկերության հետ միացման ձևով վերակազմակերպելու մասին, իսկ նշված «Բաժնետիրական ընկերությունների մասին» օրենքի 12-րդ հոդվածի 5-րդ մասում սահմանված են ընկերության հիմնադրման հետ կապված կարգավորումներ (ընկերության ստեղծում):



